
ИШТИН ЖАЛПЫ МҮНӨЗДӨМӨСҮ 

 

Диссертациялык изилдөө темасынын актуалдуулугу. Азыркы учурда 

Кыргызстанда улуттук экономиканын субъектилеринин атаандаштыкка 

жөндөмдүүлүгүн жана инновациялык жигердүүлүгүн жогорулатуу маселеси 

өтө курч турат. Өлкөдө түзүлгөн заманбап социалдык-экономикалык кырдаал 

экономиканын реалдуу секторунун тармактарында, анын ичинде өнөр жайда 

экономикалык ишмердүүлүктүн ар кандай түрлөрүнүн натыйжалуу иштеши 

үчүн ар түрдүү формаларды жана методдорду издөөнү жана жүзөгө ашырууну 

талап кылууда. 

Кыргыз Республикасында өнөр жай кластердик структураларын түзүү 

жана иштеши үчүн тийиштүү механизмдер жок. Ошондуктан, тиешелүү 

кластерлерди куруунун негизинде ата мекендик өнөр жайды өнүктүрүүнүн 

экономикалык натыйжалуулугун жогорулатуу үчүн теориялык- 

методологиялык базаны түзүү жана мамлекеттик колдоо инструменттерин 

иштеп чыгуу керек. 

Базар экономикасында кластердик мамиленин концептуалдык жоболору 

М.Портердин эмгектеринде баяндалган, ал атаандаштык артыкчылыктары жана 

кластерлер теориясын иштеп чыккан, бул теория кийинчерээк М.Эрайт 

тарабынан аймактык кластерлердин концепциясында өнүктүргөн. 

Кластерлештирүү процесстерин түшүндүрүүдө А.Маршаллдын ж.б. 

окумуштуулардын өнөр жай аймактарынын теориясы абдан чоң роль ойногон. 

Советтик жана постсоветтик мезгилдеги окумуштуулардын регионалдык 

экономиканын аймактык жана тармактык дифференциациясынын көйгөйлөрү, 

кластердик теориянын теориялык жана методологиялык аспектилери, 

атаандаштыкка жөндөмдүү кластерлердин түзүлүшү, иштеши жана өнүгүшү, 

кластерлерди түзүү процессинде ишкердиктин субъектилеринин экономикалык 

натыйжалуулугун баалоо менен байланышкан эмгектери олуттуу орунду 

ээлейт.  

Постсоветтик мезгилдеги Кыргыз Республикасынын илимпоздорунун 

ичинен КРда кластердик структуралардын калыптанышынын жана иштешинин 

теориялык жана практикалык аспектилерин Б.А.Токсобаева биринчилерден 

болуп изилдеген. Натыйжалар анын доктордук диссертациясында жана 

көптөгөн жарыяланган эмгектеринде чагылдырылган. Кластердик өнүгүүнү 

изилдөө боюнча Т.Ш.Абдыров, К.А.Атышев, В.М.Касымова, 

Ш.М.Мусакожоев, А.А.Саякбаева жана башкалардын эмгектерин белгилей 

кетүү керек. 

Диссертациялык иштин темасынын артыкчылыктуу илимий 

багыттар, ири илимий программалар (долбоорлор),  билим берүү жана 

илимий мекемелер тарабынан жүргүзүлүүчү негизги илимий-изилдөө 

иштери менен байланышы. Диссертациялык иштин темасы өнөр жай 

өндүрүшүнүн экономикалык өнүгүүсүнүн жалпысынан республикада жана 

регионалдык деңгээлде экономикалык субъектилердин натыйжалуу иштешине 

жана өз ара аракеттенишине өбөлгө түзгөн экономикалык кластерлер түрүндө 

2018-2040-жылдарга Кыргыз Республикасынын Улуттук өнүгүү 

стратегиясында, 2018-2022-жылдар аралыгындагы Кыргыз Республикасынын 

Регионалдык саясатынын концепциясында аныкталган артыкчылыктуу 

багыттары менен байланыштуу. 

Диссертацияда жүргүзүлгөн изилдөөлөр ошондой эле төмөнкүдөй 

программаларды: Кыргыз Республикасынын Өкмөтүнүн 2018-2022-жылдар 

аралыгында “Ишеним. Биримдик. Түзүү» аталышында өлкөнү өнүктүрүү 

программасын; 2019-2023-жылдарга Кыргыз Республикасынын өнөр жайын 

туруктуу өнүктүрүү стратегиясын; 2017-2021-жылдарга Кыргыз 

Республикасынын тамак-аш жана кайра иштетүү өнөр жайын өнүктүрүү 

программасын; 2019-2022-жылдарга Кыргыз Республикасынын экспортун 

өнүктүрүү боюнча Кыргыз Республикасынын Өкмөтүнүн программасын ишке 

ашыруу менен байланыштуу. 
Изилдөөнүн максаты жана милдеттери. Бул диссертациялык 

изилдөөнүн максаты - тутумдуу, теориялык жана практикалык талдоо аркылуу 
өлкөнүн өнөр жай тармагынын экономикалык өнүгүүсүнүн натыйжалуулугун 
жогорулатуу шартында Кыргыз Республикасында өндүрүштүк кластерлердин 
иштеши боюнча концептуалдык негиздерди жана практикалык сунуштарды 
иштеп чыгуу.  

Коюлган максатка жетүү үчүн иште төмөнкү милдеттерди ишке ашыруу 

талап кылынган: 

1. «Кластер», «өнөр жай кластери» аныктамаларын тактоо, улуттук 

экономиканын кластерлөө принциптерин, кластерлердин жашоо циклинин 

этаптарын классификациялоо; 

2. Экономиканы кластерлөө шартында өнөр жай ишканаларынын 

экономикалык натыйжалуулугун баалоо критерийлерин жана көрсөткүчтөрдүн 

тутумун изилдөө; 

3. Жакынкы жана алыскы чет өлкөлөрдө кластердик түзүмдөрдүн 

түзүлүшүнүн жана иштешинин тажрыйбасын изилдөө; 

4. Айрым региондордо жана жалпысынан республика боюнча 

Кыргызстандын өнөр жай тармагынын жана кичи тармактарынын абалына 

жана өнүгүшүнө ар тараптуу талдоо жүргүзүү; 

5. Кыргыз Республикасында кластердик саясаттын өнүгүшүн ченемдик-

укуктук жана практикалык аспектилерде талдоо; 

6. Мезоэкономикалык шарттарды (абсолюттук жана салыштырмалуу 

артыкчылыктарды) баалоонун негизинде өнөр жай тармагындагы аймактык-

тармактык кластердик түзүмдөрдү аныктоо; 

7. Потенциалдуу келечектүү регионалдык өнөр жай кластерлеринин 

үлгүлөрүн сунуштоо; 

8. Кыргыз экономикасынын кластерлөө процессин өнүктүрүүнү башкаруу 

боюнча уюштуруу түзүмүн иштеп чыгуу; 

9. Кластердин иштешинин натыйжалуулугун жана жемиштүүлүгүн 

нарктык, натуралдык жана пайыздык маанисинде аныктай турган балансталган 

экономикалык көрсөткүчтөрүн иштеп чыгуу; 

10. Өнөр жай чөйрөсүндө мамлекеттик кластердик саясатты ишке 

ашыруунун методикалык негиздерин өркүндөтүү. 

Алынган натыйжалардын илимий жаңылыгы төмөнкүлөрдү камтыйт: 

- улуттук ыкмаларга жараша «кластер», «өнөр жай кластери» 

түшүнүктөрүнө, улуттук экономиканын кластерлөө принциптеринин 

классификациясына, кластерлердин жашоо циклинин этаптарына автордук 

аныктама берилди; 

- экономиканы кластерлөө шартында өнөр жай ишканаларынын 

экономикалык натыйжалуулугун баалоо критерийлери жана көрсөткүчтөр 

тутуму аныкталды; 

- жакынкы жана алыскы чет өлкөлөрдө кластердик түзүмдөрдүн 

түзүлүшүнүн жана иштешинин тажрыйбасы иликтенди; 

- 2010-2019-жылдарга Кыргыз Республикасынын өнөр жай секторунун 
учурдагы абалына жана өнүгүүсүнө ар тараптуу талдоо жүргүзүлдү, 
натыйжалуулукту жана жемиштүүлүктү төмөндөтүүчү терс жана оң 
тенденциялар аныкталды. 

- ченемдик-укуктук жана практикалык аспектилерде Кыргыз 
Республикасында кластердик саясатты өнүктүрүүнү талдоо сунушталды; 

- биринчи жолу өнөр жай тармагындагы аймактык-тармактык кластердик 

түзүлүштөрдү идентификациялоо жүргүзүлдү, бул мезоэкономикалык 

шарттарды (абсолюттук жана салыштырмалуу артыкчылыктар) баалоонун 

негизинде локалдаштыруу коэффициенттерин (ар кандай негиздер боюнча), 

калктын жан башына эсептөө, адистештирүү, ошондой эле кластерлерди түзүү 

потенциалынын деңгээлинин интегралдык коэффициентин аныктоо жолу менен 

аткарылды; 

- экономикалык иштин артыкчылыктуу багыттары: агроөнөр жай 

комплекси, отун-энергетикалык комплекс, курулуш материалдарын өндүрүү, 

жеңил өнөр жай боюнча өнөр жай кластерлеринин потенциалдуу-келечектүү 

үлгүлөрү жалпыланды жана сунушталды; 

- улуттук экономиканын кластердик өнүгүүсүн башкаруунун уюштуруу 

түзүмү жана бул органдын ишмердүүлүгүнүн экономикалык эмес 

көрсөткүчтөрүнүн тутуму биринчи жолу сунушталды; 

- кластердин натыйжалуулугун жана жемиштүүлүгүн нарктык, 

натуралдык жана пайыздык маанисинде айрым подсистемаларга жиктөө менен 

аныктаган балансталган экономикалык көрсөткүчтөр тутуму иштелип чыкты 

жана сунушталды; 

- өнөр жай чөйрөсүндө мамлекеттик кластердик саясатты жүзөгө 

ашыруунун методологиялык негиздерин өркүндөтүү жолдору иликтенди. 
Диссертациялык изилдөөнүн практикалык мааниси. алынган 

практикалык натыйжалар Кыргыз Республикасынын Жогорку Кеңешинин 
комитеттери, Кыргыз Республикасынын Өкмөтү, Кыргыз Республикасынын 
Экономика жана Финансы министрлиги, Кыргыз Республикасынын Энергетика 
жана өнөр жай министрлиги, Отун-энергетикалык комплексти жөнгө салуу 
боюнча мамлекеттик агенттик, Кыргыз Республикасынын Айыл, токой жана 
суу чарба министрлиги тарабынан өлкөнүн өнөр жай тармагын өнүктүрүүнү 
мамлекеттик жөнгө салууну өркүндөтүү боюнча ченемдик укуктук актыларды, 
иш-чаралардын комплексин, анын ичинде «Кластерлер жөнүндө» Кыргыз 
Республикасынын Мыйзамынын долбоорун иштеп чыгууда, өнөр жай 

кластерлеринин түзүлүшү жана иштеши боюнча улуттук жана региондук 
программалардын методикалык негизи катары; өнөр жайда экономикалык 
ишмердүүлүктүн экспортко багытталган түрлөрүн өнүктүрүүнү активдештирүү 
үчүн колдонулушу мүмкүн. 

Ишке ашыруунун жыйынтыгы боюнча, Кыргыз Республикасынын 

Өкмөтүнө караштуу Отун-энергетикалык комплексти жөнгө салуу боюнча 

мамлекеттик агенттиктин ишинде төмөндөгүдөй оң натыйжалар алынды (2021-

жылдын 15-мартынан КРӨгө караштуу Отун-энергетикалык комплексти жөнгө 

салуу боюнча мамлекеттик агенттиктин ишке ашыруу актысы). 

Диссертациялык изилдөөнүн экономикалык мааниси өнөр жай 

түзүмүн: агроөнөр жай, курулуш, отун-энергетикалык, текстиль жана кийим-

кече өнөр жайларын кластерлерди түзүү аркылуу өркүндөтүүгө жана 

атаандаштыкка жөндөмдүүлүктү жана өлкөнүн бакубат жашоосун 

өнүктүрүүнүн жогорку деңгээлине жеткирүүгө мүмкүндүк берүүчү 

сунуштарды колдонууга негиздеме берилгендигинде турат. 

Диссертациялык изилдөөнүн коргоого чыгарылган негизги 

жоболору: 

- Кыргызстанда интегралдык региондук рейтингдерди алууну жана өнөр 

жайлык адистештирүүнүн аймактык-тармактык үлгүсүн калыптандырууну 

алдын-ала аныктаган сандык жана сапаттык экономикалык көрсөткүчтөрдүн 

тутуму иштелип чыкты жана сунушталат. 

- локалдаштыруунун орточо коэффициенттеринин (ар кандай себептер 

менен), адистештирүүнүн жана жан башына өндүрүүнүн, ошондой эле 

кластердин пайда болуу потенциалдык деңгээлинин интегралдык 

коэффициентинин негизинде мезо деңгээлде өнөр жай кластерин түзүү жана 

өнүктүрүү үчүн группалар аныкталды. 

- региондук жана региондор аралык өнөр жай кластерлеринин 

потенциалдуу-келечектүү үлгүлөрү иштелип чыкты жана сунуш кылынды. 

- өнөр жай тармагында мамлекеттик кластердик саясатты жүзөгө 

ашыруунун натыйжалуу жана жемиштүү иштешин нарктык, табигый жана 

пайыздык маанисинде аныктаган кластердин теңдемделген экономикалык 

көрсөткүчтөрүнүн  автордук иштелмеси камтылды. 

Изденүүчүнүн жеке салымы. 2015-2019-жылдарда Кыргызстандын өнөр 

жай тармагынын заманбап абалын жана өнүгүүсүн ар тараптуу талдоонун 

негизинде бир катар тармактардын жана кичи тармактардын өнүгүшү оң 

динамикага ээ экендиги, ошондой эле тышкы жана ички көйгөйлөр бар 

экендиги жөнүндө тыянактар түзүлдү. Ата мекендик өнөр жайды, анын ичинде 

айрым артыкчылыктуу тармактарды өнүктүрүүнүн  оң жана терс факторлору 

аныкталды жана SWOT талдоого топтолду. Интегралдык региондук 

рейтингдерди алууну жана Кыргыз Республикасынын аймактары боюнча 

кластерлөө жолу менен өндүрүштүк адистештирүүнүн аймактык-тармактык 

үлгүсүн түзүүнү алдын-ала аныктаган сандык жана сапаттык экономикалык 

көрсөткүчтөрдүн тутуму иштелип чыкты. 

Изилдөөнүн натыйжаларын апробациялоо. Диссертациялык 

изилдөөнүн негизги жоболору 2017-2020-жылдарда илимий-практикалык 

конференцияларда, семинарларда жана кереге кеңештерде баяндалып, 

талкууланды. Ишке ашыруунун жыйынтыгында Кыргыз Республикасынын 

Өкмөтүнө караштуу Отун-энергетикалык комплексти жөнгө салуу боюнча 

мамлекеттик агенттиктин ишинде төмөнкү оң натыйжалар алынды. 

- Отун-энергетикалык комплексти жөнгө салуу боюнча мамлекеттик 

агенттиктин ишинде автор тарабынан сунушталган «Мунайзат жана газ 

профилинин региондор аралык отун-энергетикалык кластеринин үлгүсү» 

колдонулат; 

- алынган натыйжалар регионалдык өзгөчөлүктөрдү эске алуу менен 

мамлекеттин энергияны үнөмдөөчү саясатын калыптандыруу үчүн колдонулат. 

 Диссертациянын жыйынтыктарынын басылмаларда толук 

жарыяланышы. Изилдөөнүн материалдары боюнча чет өлкөлүк жана ата 

мекендик басылмаларда 9 илимий баяндама жарыяланган.     

Диссертациянын түзүмү жана көлөмү. Диссертациялык иш киришүүдɵн, 

үч  баптан,  тыянактан, пайдаланылган адабияттардын тизмесинен жана 

тиркемелерден турат.  Иштин жалпы көлөмү 208 басма бетти түзөт.  

 

 ИЗИЛДӨӨ ИШИНИН НЕГИЗГИ МАЗМУНУ 
Киришүүдө диссертациялык изилдөө темасынын актуалдуулугу,  ири 

илимий программалар менен байланышы негизделген, изилдөөнүн максаттары 
жана милдеттери, илимий жаңылык киргизүү деңгээли аныкталган.  
Диссертациялык изилдөөнүн экономикалык жана практикалык маанилүүлүгү, 
теориялык жана методикалык негиздери көрсөтүлгөн, алынган натыйжалар 
баяндалган. 

Киришүүдө көйгөйдүн актуалдуулугу негизделди жана аны изилдөө 
деңгээли, изилдөөнүн объектиси жана предмети аныкталды, ошондой эле 
изилдөөнүн максаттары жана милдеттери, илимий жаңылыгы, иштин 
практикалык жана экономикалык мааниси, иштин коргоого чыгарылган негизги 
жоболору, изденүүчүнүн жеке салымы, изилдөөнүн натыйжаларын 
апробациялоо даражасы, иштин түзүмү жана көлөмү баяндалды. 

“Өнөр жайда кластердик түзүмдөрдү түзүүнүн теориялык жана 
методологиялык негиздери” деп аталган биринчи бапта өнөр жай 
кластерлерин куруунун жана өнүктүрүүнүн теориялык жана методологиялык 
негиздери каралат, алардын иштөө принциптери, жашоо циклинин баскычтары 
аныкталат, кластерлөө шарттарында өнөр жай ишканаларынын экономикалык 
натыйжалуулугун баалоо критерийлери жана индикаторлору талданат, 
кластерлештирүүнүн чет өлкөлүк тажрыйбасы изилденет. Экономикада 
кластердик моделди иш жүзүндө өнүктүрүүдөгү лидерлик, эреже катары, 
америкалык илимпоз М.Портердин эмгектери менен байланыштуу, ал 
эмгектерде  кластердик шериктештиктин, компаниялардын, өнөр жай 
тармактарынын жана улуттук экономикалардын атаандаштыкка 
жөндөмдүүлүгүнүн өз ара байланышы изилденген. 

М.Портердин аныктамасы боюнча, кластерлер - “белгилүү бир 
чөйрөлөрдө атаандашып, бирок ошол эле учурда биргелешкен иштерди 
жүргүзүп жана бири-бирин толуктап турган, географиялык жактан чектеш өз 
ара байланышкан компаниялардын, адистештирилген жеткирүүчүлөрдүн, 

кызмат көрсөтүүчүлөрдүн, чектеш тармактардагы фирмалардын, ошондой эле 
алардын ишмердүүлүгүнө байланыштуу уюмдардын (мисалы, университеттер, 
стандартташтыруу агенттиктери, соода бирикмелери, каржы институттары ж.б.) 
топтору болуп саналат ” [Портер, Майкл. Э. Атаандаштык [Текст] / Майкл Э.Портер. 

англис тилинен котормо- М.: “Уильямс” басмаканасы, 2005. - 257-258-б] 

Илимий адабияттарда чет элдик авторлор тарабынан дагы, постсоветтик 
мейкиндиктеги окумуштуулар менен адис-практиктер арасында дагы “кластер” 
түшүнүгүн аныктоонун көптөгөн ыкмалары келтирилген. Мисалы, изилдөөчү 
Просалова В.С. каралып жаткан түшүнүктүн ар кандай аныктамаларын талдоо 
менен, кластерди чарбалык субъектилердин тобу катары түшүнүүнү сунуш 
кылат, алардын өз ара аракеттенүүсүнүн максаты оң синергетикалык 
натыйжага жетишүү болуп саналарын белгилейт. Ошол эле учурда, изилдөөчү 
кластердин пайда болушунун географиялык мүнөздөмөсү милдеттүү өзгөчөлүк 
экендигин билип туруп, көңүлдүн сыртында калтырат. 

Советтик жана постсоветтик мезгилдеги окумуштуулардын регионалдык 
экономиканын аймактык жана тармактык дифференциациясынын көйгөйлөрү, 
кластердик теориянын теориялык жана методологиялык аспектилери, 
атаандаштыкка жөндөмдүү кластерлердин түзүлүшү, иштеши жана өнүгүшү, 
кластерлерди түзүү процессинде ишкердиктин субъектилеринин экономикалык 
натыйжалуулугун баалоо менен байланышкан эмгектери олуттуу орунду 
ээлейт.  

Постсоветтик мезгилдеги Кыргыз Республикасынын илимпоздорунун 
ичинен КРда кластердик структуралардын калыптанышынын жана иштешинин 
теориялык жана практикалык аспектилерин Б.А.Токсобаева биринчилерден 
болуп изилдеген. Натыйжалар анын доктордук диссертациясында жана 
көптөгөн жарыяланган эмгектеринде чагылдырылган. Кластердик өнүгүүнү 
изилдөө боюнча Т.Ш.Абдыров, К.А.Атышев, В.М.Касымова, 
Ш.М.Мусакожоев, А.А.Саякбаева жана башкалардын эмгектерин белгилей 
кетүү керек. 

Илимий жана адистештирилген адабияттарда кластердик түзүмдөрдүн 
пайда болушунун жана иштешинин принциптери так аныкталган эмес, 
ошондуктан аларды негизги, калыптануу принциптери жана иштөө 
принциптери деп бөлүп кароого болот, алардын арасынан адистештирүү 
принцибин, ырааттуулук принцибин, синергия, салыштырмалуу географиялык 
локалдаштыруу, инновациялык, мультипликативдүүлүк, кластердин жашоо 
циклинин баскычтуулугун белгилөө керек. Акыркы принцип кластер 
калыптануу; өнүгүү; жетилгендик (иштөө туруктуулугу); токтоп калуу 
(төмөндөө); өзгөрүү же жоголуу сыяктуу белгилүү баскычтардан өтөт деп 
болжолдойт. 

Кластердик демилгелерди жана заманбап баскычта кластерлердин 
ишинин өзгөчөлүктөрүн изилдөөдө экономиканы кластерлөө шартында жеке 
ишкердик субъектилеринин, ошондой эле жалпысынан өнөр жай кластеринин 
ишинин экономикалык натыйжалуулугун жана жемиштүүлүгүн аныктоо 
көйгөйү эң талаштуу маселе болуп саналат.  

Акыркы он жылда кластердик шарттарды, факторлорду жана алардын 
салмак коэффициенттерин сарамжалдуу пайдалануу аркылуу кластерлердин 

ишин баалаган жаңы ыкмалар жигердүү өнүгүүдө. Өнөр жай өндүрүшүнүн 
натыйжалуулугун аныктоочу факторлорго: материалдык-технологиялык, 
социалдык-экономикалык, инновациялык-инвестициялык, аймактык ж.б. кирет, 
ал эми өнөр жай кластерлеринин иштешинин экономикалык натыйжалуулугу 
кластерди түзгөн бардык ишканалардын натыйжалуулугуна берилген  
интегралдык баа катары каралат. Бир катар изилдөөчүлөр кластерлөө 
процессинин шартында өнөр жай ишканаларынын экономикалык 
натыйжалуулугун баалоодо кластердин жашоо циклинин баскычын, кластерге 
кирген экономикалык субъектилердин топторунун ар биринин 
кызыкчылыктарын эске алуу керек деп эсептешет,  иштин натыйжалуулугун 
жана жемиштүүлүгүн ишкана, регион, тармак деңгээлинде аныкташат. 

Көптөгөн өнүккөн жана өнүгүп келе жаткан өлкөлөрдүн экономикасында 
бизнести уюштуруунун кластердик формаларын киргизүү практикасы бир нече 
ондогон жылдардан бери уланып келе жатат. Топтолгон тажрыйбаны анализдөө 
жана колдонуу үчүн улуттук экономиканын кластерлөө процессинин 
европалык, америкалык жана азиялык үлгүлөрүнүн иштешин изилдөө 
кызыктуу, алардын курулушунда жалпы жана спецификалык өзгөчөлүктөрү 
бар, бул биринчи кезекте, кластерлөө процессине мамлекеттин катышуу 
даражасы менен мүнөздөлөт. 

«Кыргыз Республикасынын өнөр жайынын заманбап абалы жана 
өнүгүү тенденциялары» деп аталган экинчи бапта 2015-2019-жылдарга ата 
мекендик өнөр жай тармагынын жана аны түзүүчү тармактардын (кичи 
тармактардын) абалы жана өнүгүшү талданат, өнөр жай өндүрүшүнүн 
дифференциация деңгээли аймактык контекстте каралат, өнөр жай тармагын 
кластерлештирүү боюнча мамлекеттик саясатты жүзөгө ашыруунун 
өзгөчөлүктөрү изилденет. 

Изилдөөнүн объектиси кластердик түзүмдөрдү түзүүнүн негизинде 
Кыргыз Республикасынын өнөр жай тармагын өнүктүрүүнүн натыйжалуулугун 
жогорулатуу шартында калыптанып жаткан өндүрүштүк-экономикалык 
мамилелер болуп саналат. 

Изилдөөнүн предмети кластердик калыптануу процессинде 
Кыргызстандын өнөр жай тармактарынын (аны түзүүчү тармактардын) 
иштешинин жана өнүгүшүнүн экономикалык натыйжалуулугунун теориялык, 
методологиялык, уюштуруучулук, ченемдик-укуктук жана практикалык 
аспектилери болуп эсептелет. 

Изилдөө методдору: изилденип жаткан объектини өнүктүрүүнүн негизги 
көйгөйлөрүн жана тенденцияларын белгилөөгө мүмкүндүк берген: 
ырааттуулук, логикалык талдоо жана синтез, жалпылоо, эсептөө, салыштыруу, 
үлгүлөө сыяктуу жалпы илимий методдор колдонулду. Салыштырмалуу- 
укуктук, статистикалык-экономикалык, экономикалык-математикалык сыяктуу 
таанып-билүүнүн атайын илимий методдору изилдөөнүн айрым элементтерин 
аныктоого, бири-бири менен салыштырууга, ошонун негизинде керектүү жана 
жетиштүү корутундуларды түзүүгө мүмкүндүк берди. 

2015-2019-жылдарга ата мекендик өнөр жай продукциясын өндүрүү 
көлөмү (акчалай алганда) жалпысынан оң динамиканы көрсөттү, 2019-жылдын 
учурдагы мезгилинде дээрлик 284,0 млрд.сомду түздү.  

2.1-жадыбал. 2015-2019-жылдарга Кыргызстандагы өнөр жай дүң продукциясынын 

көлөмү (экономикалык ишмердүүлүктүн айрым түрлөрү боюнча)   млн. сом  
 

Көрсөткүчтүн аталышы 

 

2015 

 

2016 

 

2017 

 

2018 

 

2019 

2019  

% м-н 

2015-ж 

карата 

Пайдалуу кендерди казып алуу, 

бардыгы 

 

7913,8 

 

12741,7 

 

17906,6 

 

16047,0 

 

19563,6 

2,5 эсе 

Иштеп чыгаруучу өнөр жай, бардыгы 140604,2 163298,3 181574,4 199898,1 224527,0 159,7 

Электр энергиясы, газ, буу жана 

кондицияланган аба менен камсыздоо, 

бардыгы 

 

 

30856,4 

 

 

31900,2 

 

 

35685,3 

 

 

38539,7 

 

 

36881,9 

 

 

119,5 

Суу менен камсыздоо, тазалоо, 

таштандыларды иштетүү жана экинчи 

чийки заттарды өндүрүү, бардыгы 

 

1652,3 

 

1871,8 

 

2059,0 

 

2863,8 

 

2999,2 

 

181,5 

Өнөр жай, бардыгы 181026,7 209812,0 237225,3 257348,5 283971,7 156,9 
Маалымат булагы: Кыргыз Республикасынын Улуттук статистикалык комитетинин сайтынан алынган 

маалыматтардын негизинде автор тарабынан түзүлгөн [Электрондук ресурс]. - Кирүү режими: 

http://www.stat.kg 
 

2.1-таблицадагы маалыматтарды талдоо көрсөткөндөй, 2015-2019-
жылдарга республикада өнөр жай өндүрүшүнүн негизги өсүш темпи 156,9% 
түздү, ал эми чынжырдуу өсүү темпи - 110,3%, б.а. 2019-жылы 2015-жылга 
салыштырмалуу өнөр жай өндүрүшү 56,9% га, же 102 945,0 млн сомго, ал эми 
2018-жылга салыштырмалуу 10,3% га, же 26,623,2 млн сомго жогорулаган. 

Өсүштүн мыкты темпин чийки зат тармагы көрсөттү, өнөр жайдагы эң 
чоң үлүштү 2019-жылы 79,1% көрсөткүч менен иштеп чыгаруучу өндүрүш 
тармактары ээледи. 

Ошол эле учурда, өнөр жай тармагындагы чарбакер субъектилердин 
салмактуу каржылык натыйжасы алардын ишмердүүлүгүн баалоонун 
жалпылоочу көрсөткүчү болуп саналат, экономикалык ишмердүүлүктүн 
негизги түрлөрүндөгү оң жана терс тенденцияларды көрсөтөт. 
 

2.2-жадыбал. - 2015-2019-жылдарга Кыргыз Республикасында өнөр жай 
өндүрүшүнүн экономикалык натыйжалуулугунун негизги көрсөткүчтөрү. 
(топтоштурулган тармактар боюнча) 

Көрсөткүчтүн аталышы 2015 2016 2017 2018 2019 

Өнөр жай ишканаларынын жыйынтыкталган каржылык натыйжасы 

(пайда минус жоготуу) 

Бардык өнөр жай тармагы боюнча - 

бардыгы, миллион сом 

 

-22520,6 

 

25424,9 

 

11137,1 

 

13628,0 

 

22326,4 

анын ичинде:      
Пайдалуу кендерди казып алуу -8200,3 2462,9 2728,4 3027,1 3902,1 
Иштеп чыгаруучу өндүрүш 572,9 19660,1 17694,8 14983,8 20607,1 

Электр энергиясы, газ, буу жана 

кондицияланган аба менен камсыз 

кылуу  

 

-14680,0 

 

 

3278,4 

 

-9119,6 

 

-4314,3 

 

-2214,2 

Суу менен камсыздоо, тазалоо, 

таштандыларды  иштетүү жана экинчи 

чийки заттарды өндүрүү 

 

-213,2 

 

23,5 

 

-166,5 

 

-68,6 

 

31,4 

Маалымат булагы: Кыргыз Республикасынын Улуттук статистикалык комитетинин сайтынан алынган 

маалыматтардын негизинде автор тарабынан түзүлгөн [Электрондук ресурс]. - Кирүү режими: 

http://www.stat.kg 

2.1-жадыбалдагы маалыматтарды талдоо көрсөткөндөй, өнөр жай 

ишканаларынын оң жыйынтыктуу каржылык натыйжасынын негизги үлүшү 

кайра иштетүү тармактарына, негизинен «машиналарды жана жабдууларды 

кошпогондо, негизги металлдарды жана даяр металл буюмдарын өндүрүү» 

тармагына туура келет, мында Кыргызстандын өнөр жай тармагынын 

экономикалык көрсөткүчтөрүнө олуттуу таасирин тийгизген «Кумтөр Голд 

Компани» алтын казуучу комбинатынын алтынды кайра иштетүү боюнча 

өндүрүш процесстеринин натыйжалары чагылдырылган. 

Кыргызстандагы өнөр жай өндүрүшүнүн аймактык жана тармактык 

дифференциясына адекваттуу баа берүү үчүн абсолюттук, салыштырмалуу 

жана сапаттык көрсөткүчтөрдү колдонуу менен республиканын аймактарында 

өнөр жай тармагынын иштешинин ресурстук дараметинин, натыйжалуулугунун 

жана жемиштүүлүгүн интегралдык рейтинги түзүлөт. Интегралдык рейтинг 

төмөнкү формула менен аныкталат: 

                                          (2) 
мында:  

– өнөр жай көрсөткүчтөрүнүн рейтингдик упайы; 

n   – упайлардын саны. 

 

Беш жылдык мезгилдин эң жогорку интегралдык рейтинги Чүй жана 

Ысык-Көл облустарында, эң төмөнкү рейтинг Талас облусунда байкалган, ал 

эми Кыргызстандын бардык аймактары боюнча ушул рейтингдин 

маанилеринин айырмачылыгы өлкөнүн региондорунун ортосунда өнөр жайын 

өнүктүрүүдө олуттуу ажырым бар экендигин тастыктайт. Бул өнөр жай 

тармагынын натыйжалуулугуна таасир этүүчү ар кандай терс тышкы жана ички 

факторлордун болушуна байланыштуу. 

Кыргызстандын өнөр жай тармагынын мындан аркы алдыга жылышы, 

чабал жактарын тегиздөө жана мүмкүнчүлүктөрүн ишке ашыруу улуттук 

экономиканы кластерлештирүү процессин баштоо менен түздөн-түз 

байланыштуу болушу керек, анткени бул өнөр жай ишканаларынын 

иштешинин натыйжалуулугун, бардык экономикалык деңгээлдерде 

атаандаштыкка жөндөмдүүлүктү, экономиканын өнүгүү темптеринин 

туруктуулугун камсыз кылуунун келечектүү жана адекваттуу багыты катары 

каралат.  

Учурда кластердик мамиле мамлекеттик жана муниципалдык өнөр жай 

саясатын калыптандыруунун жана жүзөгө ашыруунун олуттуу куралына 

айланды. Ошол эле учурда, турмушка жөндөмдүү кластерлерди түзүү боюнча 

чет өлкөлүк тажрыйбаны талдоо көрсөткөндөй, кластердик түзүм стихиялуу 

рыноктук күчтөрдүн жана жагдайлардын таасири менен түзүлбөстөн, бардык 

кызыкдар тараптардын (стейкхолдерлердин), анын ичинде мамлекеттин 

максаттуу иш-аракетине айланса, эң жакшы жана тезирээк натыйжаларга 

жетүүгө болот.  

2009-2010-жылдары агроөнөр жай кластерин куруунун ийгиликсиз 

башталгыч тажрыйбасына карабастан, Кыргызстандын экономикасында 

кластердик ыкманы өнүктүрүүгө болгон умтулуу 2018-2040-жылдарга Кыргыз 

Республикасынын Улуттук өнүгүү стратегиясы, 2018-2020-жылдар 

аралыгындагы Кыргыз Республикасынын регионалдык саясатынын 

Концепциясы, Кыргыз Республикасынын Өкмөтүнүн “Ишеним. Биримдик. 

Түзүү” аталышында 2018-2022-жылдар аралыгында өлкөнү өнүктүрүү 

программасы, 2019-2023-жылдарга Кыргыз Республикасынын өнөр жайын 

туруктуу өнүктүрүүнүн стратегиясы сыяктуу негизги документтерде 

чагылдырылууда. 

Кыргызстандагы кластердик саясатты талдоо көрсөткөндөй, азыркы 

учурда кластердик түзүмдөрдү аныктоо жана өнүгүшүнө өбөлгө түзүү аркылуу 

региондорду кластердик өнүктүрүүнүн экономикалык базасын кеңейтүү жана 

тереңдетүү менен мүнөздөлгөн органикалык кластердик стратегия (англ. 

organic cluster strategy) ишке ашырылууда. 

«Кыргыз Республикасында өнөр жайды кластерлөөнүн 

концептуалдык негиздери» деп аталган үчүнчү бапта мезоэкономикалык 

шарттарын аныктоонун негизинде аймактык-тармактык кластердик 

түзүлүштөрдү идентификациялоо жүргүзүлөт, республиканын өнөр жай 

кластерлеринин потенциалдуу перспективдүү моделдери, ошондой эле улуттук 

экономиканы кластерлөө чөйрөсүндө мамлекеттик кластердик саясаттын 

натыйжалуулугун жогорулатуу багыттары аныкталат. 

Ушул тапта Кыргыз Республикасында калыптанып иштеп жаткан 

өндүрүштүк кластерлер жок экендигин эске алганда, аларды түзүү үчүн 

мезоэкономикалык шарттарды аныктоо зарыл, ал эми мындай шарттарды 

баалоо экономикалык иштин белгилүү бир чөйрөсүндө абсолюттук жана 

салыштырмалуу аймактык артыкчылыктарды талдоого негизделиши керек. 

Бул максатта локалдаштыруу деңгээлин (ар кандай себептерден улам), 

калктын жан башына өндүрүүнү, адистешүүнү мүнөздөгөн, Кыргызстандын 

территориялык контекстиндеги негизги топтоштурулган тармактарга жана өнөр 

жайдын кичи тармактарына, ошондой эле төмөнкү артыкчылыктуу тармактарда 

(аларды түзгөн кичи тармактарда): 1) тоо-кен казып алуу; 2) тамак-аш жана 

кайра иштетүү өнөр жайы; 3) курулуш материалдарын өндүрүү; 4) кокс жана 

тазаланган мунай заттарын өндүрүү; 5) жеңил өнөр жай; 6) электр энергиясы, 

газ, буу жана кондицияланган аба менен камсыз кылуу тармактарында 

кластерлөө потенциалынын деңгээлинин интегралдык коэффициенти 

эсептелген.  

3.1-жадыбалдагы маалыматтарды талдоо көрсөткөндөй, экономиканын 

ушул секторунун артыкчылыктуу тармактарында (тармактар ичинде) Ысык-

Көл облусунан тышкары Кыргызстандын дээрлик бардык аймактарында өнөр 

жай кластерлерин түзүү үчүн абсолюттук артыкчылыктар (1ден жогору 

интегралдык көрсөткүч) байкалат. Ысык-Көл облусунун көрсөткүчтөрүнө 

«Кумтөр Голд Компани» алтын кен комбинатынын ишмердүүлүгү таасир этет.

3.1-жадыбал.  2015-2019-жылдарга карата Кыргызстандын өнөр жай 

секторунун изилденип жаткан тармактарында аймактар боюнча алганда 

кластердик түзүлүштүн потенциалдык деңгээлинин интегралдык 

көрсөткүчүнүн мааниси. 
 

№  

 

Кыргыз Республикасынын 

аймактары 

өнөр жайдын белгиленген тармактары 

1 2 3 4 5 6 

Интегралдык коэффициент 

 ( ) 

1 Баткен облусу 2,553 0,480 2,895 - 0,198 0,236 

2 Жалал-Абад облусу 5,449 0,239 0,252 0,780 0,626 2,133 

3 Ысык-Көл облусу 0,027 0,221 0,072 - 0,043 0,231 

4 Нарын облусу 2,574 0,129 0,089 - 0,164 1,585 

5 Ош облусу 2,977 0,460 4,257 - 1,055 0,290 

6 Талас облусу  0,028 1,444 0,058 - 0,017 1,636 

7 Чүй облусу 0,044 2,075 1,775 3,889 1,069 0,804 

8 Бишкек ш. 0,025 1,564 0,946 - 2,083 1,287 

9 Ош ш. - 0,552 0,750 - 0,581 2,297 

Маалымат булагы: автор тарабынан түзүлдү 

 

      Кластерлөө потенциалынын деңгээлинин интегралдык коэффициентинин 

маанилеринин негизинде, өнөр жайдын регионалдык жана региондор аралык 

кластерлеринин потенциалдуу келечектүү үлгүлөрү аныкталды (1-сүрөт). 

 

 

 

 

 

 

 

 

 

 

 

 

 

 

1-сүрөт. Кыргызстандын өнөр жай секторунун аймактык жана тармактык 

бөлүштүрүү жагынан алганда потенциалдуу келечектүү кластерлери  

  

Кластердик ыкманы ишке ашырууда өнөр жай комплексин өнүктүрүү үчүн 

зарыл болгон багыттар болуп өлкөнүн ар кандай жаратылыш байлыктары жана 

жагымдуу шарттары, өнүккөн мыйзам базасы, жетиштүү эмгек ресурстары 

жана илимий-изилдөө институттары эсептелет. Кластерлөө процессин талдоо 

региондордун конкреттүү белгилеринин топтомунунун негизинде түзүлгөн 

көзкарандысыз өнөр жай кластерлерин түзүү аракеттерин каттоого мүмкүндүк 

берет. Топтолгон тажрыйбага ээ болгон катталган аракеттер атаандаштык 

 

Кыргыз 

Республикасынын 

өнөр жай комплекси 

 

Региондор аралык агроөнөр жай кластери (Чүй облусу; 

Талас облусу; Ысык-Көл облусу 

 

Курулуш 

материалдарын 

өндүрүү боюнча 

региондор аралык 

кластер (Ош облусу; 

Баткен облусу) 

 

Региондор 

аралык отун-

энергетикалык кластер 

(Чүй облусу; Жалал-

Абад облусу) 

 

Региондор аралык текстиль-тигүү кластери (Чүй облусу; 

Бишкек шаары; Ош облусу) 

артыкчылыгына жетиштүү күч-аракеттер жумшалбагандыгын көрсөтөт. Өнөр 

жай ишканаларынын комплексин инновациялык өнүктүрүү мүмкүнчүлүктөрү 

эске алынбайт, экономиканын уюштуруучулук түзүмү багытталган максаттарга 

жетүүгө өбөлгө түзбөйт. Атамекендик жана чет өлкөлүк инвестициялар бири-

бири менен сарамжалдуу айкалышса, кластерлердин түзүлүшү жана өнүгүшү 

финансылык ресурстар менен камсыздалат. [Абдыкадырова В.У. Кластерлерди 

түзүүнүн негизинде өнөр жайды өнүктүрүүнүн экономикалык натыйжалуулугун аныктоонун 

зарылдыгы [Текст] / В.У. Абдыкадырова, Э.У.Абдыкадырова // Евразия илимий бирикмеси 

(EБИ). - М., 2020 - № 11 (69). - 220-222-б.] 

Азыркы учурда Кыргызстандын өнөр жай чөйрөсүндө кластердик 

саясатты калыптандыруу жана жүзөгө ашыруу боюнча методикалык 

негиздердин жана практикалык кадамдардын анча жетиштүү деңгээлде эмес 

экендигин айтууга болот. 

 

Буга байланыштуу, диссертациялык изилдөөдө мамлекеттик кластердик 

саясатты ишке ашыруунун натыйжалуулугун жогорулатуунун негизги беш ири 

топко бөлүнгөн: 1) республиканын региондорунун кластердик потенциалын 

аныктоо; 2) кластердик түзүлүштүн жашоо циклинин баскычына жараша 

кластердик саясаттын негизги милдеттерин аныктоо; 3) улуттук, региондук 

жана тармактык деңгээлдерде кластердик саясатты жүзөгө ашыруу үчүн 

натыйжалуу уюштуруучулук, ченемдик-укуктук, методикалык-

методологиялык, кадрдык, илимий-билим берүүчү жана маалыматтык-

консультациялык колдоо көрсөтүүнү камсыздоо; 4) мамлекеттик-жеке 

өнөктөштүк механизмдерин тездетүү; 5) кластердик саясаттын 

натыйжалуулугун баалоо тутумун түзүү багыттары иштелип чыкты. 

Кластерлердин атаандаштыкка жөндөмдүүлүгүнүн жогорулашына таасир 

этүүчү факторлордун бири катары натыйжалуу атаандаштыктын натыйжасында 

буга байланышкан институттар жана тармактар тутумунун өнүгүшүн эсептесек 

болот. 

 Өнөр жай кластери өнөр жай тармагындагы өтмө катар пландаштыруу 

жана башкаруу тутумдарынын ачык маалыматтарынын аркасында өнүгөт. Өнөр 

жай чөйрөсүнө ачык маалыматтар доктринасынын киргизилиши өнөр жай 

көрсөткүчтөрүн, кооперация чынжырларын талдоо жана өндүрүлгөн 

товарлардын өндүрүшүндө жана соодасында кошумча нарктын түзүлүшү үчүн 

жакшы курал болот. [Абдыкадырова, В.У. Кластерлерди түзүүнүн негизинде өнөр жайды 

өнүктүрүүнүн негизги жолдору [Текст] / В.У. Абдыкадырова, Э.У.Абдыкадырова // Евразия 

илимий бирикмеси (EИБ). - М., 2020 - № 11 (69). - 222-223-б.] 

Кластердик структураларды түзүүнүн негизинде Кыргызстандын өнөр 

жайын өнүктүрүүнүн экономикалык натыйжалуулугун жогорулатуу боюнча 

милдеттерди ишке ашыруу үчүн, Кыргыз Республикасынын Экономика 

министрлигинин алдында бирдиктүү башкаруу түзүмүн - облустар жана 

Бишкек, Ош шаарлары боюнча аймактык башкармалыктарды камтыган Өнөр 

жайды кластердик өнүктүрүү департаментин түзүү талап кылынат. 

Кыргыз Республикасынын экономикасынын өнөр жай секторунун 

артыкчылыктуу тармактарында натыйжалуу кластердик саясатты жана 

кластерлөө процессин шайкеш жүзөгө ашыруу төмөнкү натыйжаларга: 

синергетикалык натыйжа, анын ичинде масштабдуу өндүрүш таасири, 

транзакциялык чыгымдарды төмөндөтүү таасири, камтуу таасири; баштоо 

таасири, экологиялык жоопкерчилик жана социалдык таасирге жетишүүгө 

өбөлгө түзөт. 

ТЫЯНАКТАР 

 

Кластерлерди түзүүнүн негизинде Кыргыз Республикасында өнөр жайды 

өнүктүрүүнүн экономикалык натыйжалуулугун теориялык-методологиялык, 

эмпирикалык жана аналитикалык изилдөө төмөнкүдөй тыянак чыгарууга 

мүмкүндүк берди: 

 

1. Чет элдик жана ата мекендик атайын адабияттарга, ошондой эле 

советтик жана постсоветтик мезгилдеги илимпоздордун экономикадагы 

кластердик ыкма маселелерине талдоо жүргүзүү «кластер» түшүнүгүнүн жалпы 

кабыл алынган бирдиктүү аныктамасы жок деген тыянак чыгарууга мүмкүндүк 

берет, ал эми аныктаманы жалпылоо аракети түшүнүк так эмес мүнөзгө ээ 

болгондуктан, бир кыйла татаалдыкты жаратат. 

Буга байланыштуу, «кластер» түшүнүгүнө карата автордун позициясы 

келтирилген, ага ылайык класстер-атаандаштыкка жөндөмдүүлүктү 

жогорулатууга умтулган юридикалык жактан өзүнчө экономикалык 

субъектилердин өз ишмердүүлүгүнүн натыйжалуулугун жана жемиштүүлүгүн, 

демек атаандаштыкка жөндөмдүүлүгүн жогорулатууга умтулган өз ара 

аракеттенүүсүнүн өзгөчө тутумун билдирет, ал жалпы ишмердүүлүк чөйрөсүнө 

кызыкдар тараптардын катышуусу, ресурстары, билими, компетенттүүлүгү 

жана инновацияларынын алмашуусу,  ошол эле учурда кластердин 

калыптанышынын алкагында атаандаштык чөйрөсүн сактоо аркылуу ишке 

ашырылат. 

2. Өнөр жай кластеринин натыйжалуу иштешинин негизги критерийлери 

жана көрсөткүчтөрү катары төмөнкүлөр аныкталат: кызматкерлердин саны, 

кирешелүүлүгү, өндүрүмдүүлүгү, ресурстардын деңгээли, негизги 

катышуучулардын инновациялык өнүгүү деңгээли, кызматташтык деңгээли, 

кластердин продукциясында экспорттун үлүшү, кошумча нарктын үлүшү, 

инновациялык жагымдуулук даражасы, ошондой эле ар кандай экономикалык 

көрсөткүчтөрдүн өсүү темпи ж.б. 

3. Улуттук экономиканы кластерлөө боюнча чет өлкөлүк тажрыйбаны 

талдоо улуттук экономикаларда кластерлердин пайда болушунун жана 

өнүгүшүнүн европалык, америкалык жана азиялык үч үлгүсүн тандап алууга 

мүмкүнчүлүк берет,  алардын ар бири бул процесске мамлекеттин катышуусуна 

байланыштуу өзүнүн өзгөчөлүктөрүнө ээ. Ошондой эле аларга жалпы мүнөздүү 

белгилери катары кластердин өзөгү болуп эсептелген чарбалык субъектилердин 

адистештирилишин, аймактык жакындыкты, кластердин негизги 

катышуучуларынын минималдуу массасын, атаандаштыкка жана ошол эле 

учурда өндүрүштүн инновациялуулугуна, билимге жана компетенттүүлүккө 

негизделген байланыштар аркылуу өз ара аракеттенүүнү атоого болот. 

Дүйнөлүк экономиканын трансформациясы жана ааламдашуу 

шарттарында жогоруда келтирилген үлгүлөрдүн так дифференциациясы 

жөнүндө сөз кылуу мүмкүн эмес, ал эми айрым аспектилери кыргыз 

шарттарына толук ылайыктуу. 

4. 2015-2019-жылдарга Кыргызстандагы өнөр жай тармагынын заманбап 

абалын жалпысынан республикада жана айрым аймактар боюнча тутумдук 

талдоо өнөр жай тармагында экономикалык ишмердүүлүктүн айрым түрлөрүн 

өнүктүрүүдө белгилүү бир оң динамиканын бар экендиги, ошону менен бирге  

эле улуттук экономиканын бул тармагын натыйжалуу өнүктүрүүгө 

мүмкүнчүлүк бербеген ички жана тышкы комплекстүү факторлордун болушу 

жөнүндө жыйынтык чыгарууга мүмкүндүк берди. 

5. Бул диссертациялык изилдөө өлкөнүн өнөр жай тармагында 

классикалык түшүнүктөн алганда кластерлердин жоктугун жана бул жааттагы 

көптөгөн уюштуруу, экономикалык жана укуктук маселелер иштеп чыгуу 

баскычында гана тургандыгын көрсөттү. Мисалга алсак, Кыргыз 

Республикасынын «Кластерлер жөнүндө» Мыйзамы 2017-жылдан бери 

талкууланып келе жатат жана олуттуу кемчиликтери, укуктук кенемтелери бар. 

Ошол эле учурда, мамлекеттик деңгээлде Кыргызстандын экономикасында 

кластердик ыкманы өнүктүрүүгө умтулуу сакталып калууда. 

6. Локалдаштыруу, калктын жан башына өндүрүш, адистештирүү, 

ошондой эле кластердик потенциалдын деңгээлинин интегралдык 

коэффициенттерин аныктоонун негизинде Кыргызстандын баардык аймактары 

өнөр жай кластерин түзүү үчүн абсолюттук артыкчылыктарга ээ экендиги 

тууралуу тыянак чыгарылды:  

7. Потенциалдуу келечектүү регионалдык жана региондор аралык өнөр 

жай кластерлеринин үлгүлөрү, атап айтканда: агроөнөр жай; отун - 

энергетикалык; курулуш материалдарын өндүрүү кластери, текстиль жана 

тигүү кластерлери сунушталды. Бул өнөр жай кластерлеринин (кластердин 

өзөгү), көмөкчү жана колдоо көрсөтүүчү чарбалык субъектилердин негизги 

катышуучуларынын курамы, ошондой эле кластерди өндүрүш факторлору 

менен камсыздоо жана анын ишин жөнгө салуу тутуму аныкталды. 

8. Кластердик түзүмдөрдү түзүүнүн негизинде Кыргызстандын өнөр 

жайын өнүктүрүүнүн экономикалык натыйжалуулугун жогорулатуу боюнча 

милдеттерди ишке ашыруу үчүн, Кыргыз Республикасынын Экономика 

министрлигинин алдында бирдиктүү башкаруу түзүмүн, анын ичинде 

облустарды жана Бишкек менен Ош шаарлары боюнча аймактык 

башкармалыктарды камтыган Өнөр жайды кластердик өнүктүрүү 

департаментин түзүү талап кылынат. 

9. Өнөр жай кластеринин иштешин баалоо үчүн анын натыйжалуулугун 

жана жемиштүүлүгүн нарктык, табигый жана пайыздык маанисинде аныктай 

турган теңдемделген экономикалык көрсөткүчтөрдүн тутумунун автордук  

иштелмеси сунуш кылынды, ал тутум төмөнкүдөй чакан тутумдарга 

бөлүштүрүлдү: өндүрүш факторлорунун кичи тутуму; финансылык тутум; 

өндүрүштүк тутум; социалдык-экономикалык чакан тутум; кооперативдик 

тутум; инновациялык тутум; инвестициялардын тутуму. 



17 

10.  Кыргыз Республикасынын экономикасынын өнөр жай тармагындагы 

мамлекеттик кластердик саясаттын натыйжалуулугун жогорулатуу багыттарын 

иштеп чыгуу алгоритми сунушталды, ал 5 (беш) чоң топко бөлүштүрүлдү: 1) 

республиканын региондорунун кластердик потенциалын аныктоо; 2) 

кластердик калыптануунун жашоо циклинин баскычына жараша кластердик 

саясаттын негизги милдеттерин аныктоо; 3) улуттук, региондук жана 

тармактык деңгээлдерде кластердик саясатты жүзөгө ашыруу үчүн натыйжалуу 

уюштуруучулук, ченемдик-укуктук, методикалык жана методологиялык, 

кадрдык, илимий- билим берүүчү жана маалыматтык-консультациялык колдоо 

көрсөтүүнү камсыздоо; 4) мамлекеттик-жеке өнөктөштүк механизмдерин 

активдештирүү; 5) кластердик саясаттын натыйжалуулугун баалоо тутумун 

түзүү. 

 

ПРАКТИКАЛЫК СУНУШТАР 

 

Изилдөөнүн натыйжасында автор тарабынан төмөнкү практикалык 

сунуштар негизделген: 

1. Локалдаштыруу, калктын жан башына өндүрүү, адистештирүү, 

ошондой эле талдоо үчүн аныкталган артыкчылыктуу тармактарда жана өнөр 

жай секторунун кичи тармактарында кластердик потенциалдын деңгээлинин 

интегралдык коэффициентин аныктоонун негизинде өнөр жай кластерин түзүү 

үчүн мезоэкономикалык шарттар Ысык-Көл облусунан башка Кыргызстандын 

дээрлик бардык аймактарында бар экендиги такталды. Ысык-Көл облусунун 

көрсөткүчтөрүнө  бир ишкананын – «Кумтөр Голд Компани» алтын кен 

комбинатынын иши олуттуу таасирин тийгизет, бул албетте, аймактагы 

кластерлерди түзүү деңгээлине шайкеш талдоо жүргүзүүнү татаалдаштырат. 

2. Кыргыз Республикасынын региондорунда кластердик структураларды 

түзүү үчүн абсолюттук жана салыштырмалуу артыкчылыктардын болушунун 

негизинде агроөнөр жай, отун-энергетикалык кластерлердин, курулуш 

материалдарын өндүрүү кластери жана текстиль жана кийим кластеринин 

үлгүсү аныкталды. Бул кластердик түзүмдөрдүн ядролорунун потенциалдуу 

субъектилеринин курамы, ошондой эле көмөкчү, колдоочу катышуучулардын 

курамы, кластердик түзүмдөрдүн ишин камсыздоо жана жөнгө салуу тутуму 

сунуш кылынды. 

3. Кластердик түзүмдөрдү түзүүнүн негизинде Кыргызстандын өнөр 

жайын өнүктүрүүнүн экономикалык натыйжалуулугун жогорулатуу боюнча 

милдеттерди ишке ашыруу үчүн, Кыргыз Республикасынын Экономика жана 

финансы министрлигинин алдында облустар жана Бишкек менен Ош шаарлары 

боюнча аймактык башкармалыктарды камтыган бирдиктүү башкаруу түзүмүн - 

Өнөр жайды кластердик өнүктүрүү  департаментин түзүү талап кылынат. 

РЕЗЮМЕ 
диссертационной работы Абдыкадыровой Венеры Урсеитовны на тему: 

«Экономическая эффективность развития промышленности в 
Кыргызской Республике на основе создания кластеров», представленной 

на соискание ученой степени кандидата экономических наук по 
специальности 08.00.05 – экономика и управление народным хозяйством 

 

Ключевые слова: промышленность, кластер, региональный 
промышленный кластер, конкуренция, эффективность, финансирование, 
инновации, инвестиции, развитие, рынок, стратегия, государственная политика.  

Объект исследования - производственно-экономические отношения, 
складывающиеся в условиях повышения эффективности развитии 
промышленного сектора Кыргызской Республики на основе создания 
кластерных структур. 

Предмет исследования - теоретические, методические, 
организационные, нормативно-правовые и практические аспекты 
экономической эффективности функционирования и развития отраслей 
(подотраслей) промышленности Кыргызстана в процессе кластерообразования. 

Цель диссертационного исследования: выработать посредством 
системного, теоретического и практического анализа, концептуальных основ и 
практических рекомендаций по формированию и функционированию 
промышленных кластеров в Кыргызской Республике в условиях повышения 
эффективности развития экономики промышленного сектора страны.  

Методы исследования: общенаучные методы – системности, 
логического анализа и синтеза, обобщения, счёта, сравнения, моделирования, 
специально-научные методы познания, такие как сравнительно-правовой, 
статистико-экономический, экономико-математический. 

Научная новизна: разработка практических рекомендаций по 
формированию и функционированию промышленных кластеров в Кыргызской 
Республике посредством вычисления интегрального рейтинга ресурсности, 
результативности и эффективности функционирования промышленной отрасли 
Кыргызстана за 2015-2019 гг. 

Полученные результаты: полученные практические результаты могут 
быть использованы комитетами Жогорку Кенеша КР, Правительством КР,  
Министерством экономики и финансов КР, Министерством энергетики и 
промышленности КР, Государственное Агентство по регулированию в ТЭК, 
Министерством сельского, лесного и водного хозяйства КР. 

Степень использования: научные результаты исследования были 
апробированы в государственных органах в форме рекомендации и 
предложения, а также докладывались в различных конференциях и круглых 
столах. 

Область применения: полученные диссертантом научные результаты и 
выводы могут быть использованы при разработке комплекса нормативно-
правовых актов, мер и мероприятий по совершенствованию государственного 
регулирования развития промышленного сектора страны, в том числе при 
разработке проекта Закона Кыргызской Республики «О кластерах», в качестве 
методологической базы для общенациональных и региональных программ 
формирования и функционирования промышленных кластеров. 

SUMMARY 
of the dissertation by Abdykadyrova Venera Urseitovna on the theme " 

Economic efficiency of industrial development in the Kyrgyz Republic based on 
the creation of clusters" presented for the Candidate of economical sciences 

degree in the speciality 08.00.05 - economics and national economy management 
 

Keywords: industry, cluster, regional industrial cluster, competition, 
efficiency, financing, innovation, investment, development, market, strategy, public 
policy.  

The object of the research is the production and economic relations that are 
developing in the context of increasing efficiency of the development of the industrial 
sector of the Kyrgyz Republic through the creation of cluster structures. 

The subject of the research is theoretical, methodical, organizational, 
regulatory and practical aspects of the economic efficiency of the operation and 
development of industries (sub-sectors) of The Kyrgyz industry in the process of 
cluster formation. 

The purpose of the dissertation study is to develop through systematic, 
theoretical and practical analysis, conceptual foundations and practical 
recommendations on the formation and operation of industrial clusters in the Kyrgyz 
Republic in the context of improving the efficiency of the country's industrial sector 
economy.  

Methods of the research: general scientific methods - systemic, logical 
analysis and synthesis, generalization, counting, comparison, modeling, special-
scientific methods of cognition, such as comparative-legal, statistical-economic, 
economic-mathematical. 

Scientific novelty: developing practical recommendations for the formation 
and operation of industrial clusters in the Kyrgyz Republic by calculating the integral 
ranking of the resource, performance and efficiency of the Kyrgyz industrial sector 
for 2015-2019. 

The results obtained : the results obtained can be used  by the committees of 
Jogorku Kenesh KR, the Government of the Kyrgyz Republic, the Ministry of 
Economy and Finance of the Kyrgyz Republic, the Ministry of Energy and Industry 
of the Kyrgyz Republic, the State Agency for Regulation in the CHP, the Ministry of 
Agriculture, Forestry and Water Management of the Kyrgyz Republic. 

Application status: The scientific results of the study were tested in 
government bodies in the form of recommendations and proposals, as well as 
reported in various conferences and roundtables. 

Application scope: The scientific results and conclusions obtained by the 
dissertation can be used in the development of a set of regulations, measures and 
measures to improve the state regulation of the development of the country's 
industrial sector, including the drafting of the Kyrgyz Republic's Clusters Act, as a 
methodological base for national and regional programs for the formation and 
operation of industrial clusters 

